
.َنيِمَلاَعْلا ِّبَر ُبيِبَحَو
Ва Роббил оламиннинг ҳабибидирлар.

Шарҳ: Яъни, Аллоҳ субҳанаҳу ва таоло Муҳаммад соллаллоҳу алайҳи
васалламни яхши кўради. Муҳаммад соллаллоҳу алайҳи васаллам ҳам
оламларнинг Роббини яхши кўради. Аллоҳ таоло:

ہ ہ ہ ہ ۀ ۀ
«Аллоҳ албатта Ўзи севадиган ва улар ҳам Аллоҳни севадиган
қавмни келтирур», деган (Моида сураси, 54-оят). Расулуллоҳ соллаллоҳу
алайҳи васалламга муҳаббатнинг энг олий мартабаси – халиллик берилди.

Бунга далил қуйидаги ҳадиси шарифлардир: 



ِهْيَلَع ُهللا ىَّلَص ُهُلْوَق
يِنَذَخَّتا َهللا َّنِإ» :َمَّلَسَو
َميِهاَرْبِإ َذَخَّتا اَمَك اًليِلَخ

وُبَأَو ٌمِلْسُم ُهاَوَر) .«اًليِلَخ
ُهللا يِضَر ٍبُدْنُج ْنَع َةَناَوَع

.(ُهْنَع
Набий соллаллоҳу алайҳи васалламнинг «Аллоҳ Ўзига худди Иброҳимни
халил қилганидек, мени ҳам халил қилиб олди», деган сўзлари.

Муслим ва Абу Авона Жундуб розияллоҳу анҳудан ривоят қилишган.

ِهْيَلَع ُهللا ىَّلَص ُهُلْوَقَو
ْنِم اًذِخَّتُم ُتْنُك ْوَل» :َمَّلَسَو

ُتْذَخَّتاَل اًليِلَخ ِضْرَأْلا ِلْهَأ
ْنِكَلَو ،اًليِلَخ ٍرْكَب اَبَأ

.«ِنَمْحَّرلا ُليِلَخ ْمُكُبِحاَص



ْنَع ُّيِذِمْرِّتلاَو ٌمِلْسُم ُهاَوَر)
يِضَر ٍدوُعْسَم ِنْب ِهللا ِدْبَع

.(ُهْنَع ُهللا
Ва Набий соллаллоҳу алайҳи васалламнинг «Агар ер аҳлидан ўзимга
халил қилганимда, албатта, Абу Бакрни халил қилиб олардим.
Лекин сизнинг соҳибингиз Раҳмоннинг халилидир», деган сўзлари.

Муслим ва Термизий Абдуллоҳ ибн Масъуд розияллоҳу анҳудан ривоят
қилишган.

Ушбу икки ҳадисдан «Халиллик Иброҳим учун, ҳабиблик Муҳаммад учун,
Иброҳим Аллоҳнинг халилидир, Муҳаммад Аллоҳнинг ҳабибидир»,
деганларнинг гапи ботил экани зоҳир бўлди. Балки икковлари ҳам
Аллоҳнинг халилларидир. Халиллик бирларига Қуръон йўли билан,
бошқаларига суннат йўли билан собит бўлгандир.

